
जिसका उत्‍तर 30 नवंबर, 2015 को दिया जाना है ।
.....
गंगा की सफाई
143. 
श्री नीरज शेखर :
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) क्या सरकार को यह जानकारी है कि पश्चिमी यूरोप की हृाईन नदी एक समय विश्व की सबसे गंदी नदी होने के बावजूद अब साफ कर दी गई है; 
(2) यदि हां, तो तत्संबंधी ब्‍यौरा क्‍या है; 
(3) क्या सरकार हृाईन नदी की तर्ज पर गंगा नदी की सफाई करवाने का विचार रखती है;

(4) यदि हां, तो तत्संबंधी ब्यौरा क्या है; और
(5) यदि नहीं, तो इसके क्या कारण हैं ?
उत्‍तर
जल संसाधन, नदी विकास और गंगा संरक्षण मंत्री  (सुश्री उमा भारती)
(क) 
जी, हां। सरकार को यह जानकारी है कि पश्चिमी यूरोप की हृाईन नदी अब साफ कर दी गई है।
(ख) से (ड) सरकार ने व्‍यापक रूप में गंगा नदी को साफ करने और सुरक्षित करने हेतु ‘’नमामि गंगे’’ का अनुमोदन किया है। नमामि गंगे का ध्‍यान अल्‍पावधि में गंगा नदी की सफाई करने पर है लेकिन इसके पास 7 मुख्‍य बल दिए गए क्षेत्रों सहित व्‍यापक दृष्टि कोण है जिसमें बहाव की अनुरक्षा, नदी तट विकास, क्षमता निर्माण, अनुसंधान और निगरानी, जैव विविधता संरक्षण और संचार एवं सार्वजनिक पहुंच शामिल है। नमामि गंगे के तहत प्रमुख गतिविधियों में मौजूदा एसटीपी का पुनर्वास, नई एसटीपी का सृजन, ग्राम पंचायतों के लिए पूर्ण स्‍वच्‍छता कवरेज, मॉडल शवदाह गृह/धोबी घाटों का विकास, दक्ष आयोजना और निगरानी के लिए जीआईएस प्‍लेटफार्म में निर्णय सहायता प्रणाली का विकास, तत्‍काल समय चेतावनी और पूर्वानुमान की क्षमताओं सहित आईटी आधारित निगरानी केन्‍द्र का सृजन शामिल हैं । जलीय प्रजातियों के संरक्षण सहित ‘नमामि गंगे’ के तहत नदी में बहाव को बनाए रखने का महत्‍व और नदी तट पर औषधीय तथा स्‍थानीय पौधों की प्रजातियों का रोपण करना भी अभिज्ञात किया गया है।
भारत सरकार गंगा की सफाई में, जहां भी व्‍यवहार्य हो, हृाईन नदी के पुनरूद्धार संबंधी अनुभव से लाभ प्राप्‍त करने के लिए जर्मनी की संघीय सरकार और इसके अभिकरणों के साथ लगातार संपर्क में है।

